
BOLUPMYDY?

Dagdan belent, yandakdan pes,
Boldy tlirkmenirni ykbaly.

Seydayy.
1. Adyl patysa — Tanry sayasy

Tirkmenin idealy bolupdyr. Milli ideal halkyn, milletin isleg-
arzuwyny, jemgyyetcilik oOsisini, geljegini omiir yolunyn esasy
maksadyna, manysyna oOwlrmage ukyply sahsyyetlerin
tagallasyndan doreyar. Milli buysanc¢ hem entek idealy
anlatmayar. Su yerde akademik D.Lihagyowyn pikirine
salgylanmak yerlikli bolar: “Menince, milli idealy milli
hasiyetden parhlandyrmak gerek. Ideal hemise hakykat bilen
gabat hem gelip duranok, hatda hemise gabat gelenok diyse
bolar. Seyle-de bolsa, milli ideal 6rdn zerur. Oziinifi belent
milli idealyny dizen halk sol ideala golaylasan genileri
doredip bilyar.”

Tirkmenin doéreden genilerinin biri-de Magtymgulydyr. 01
akyldarymyz Dowletmammet Azadynyn ogly, kakasynyn terbiyesi
bilen yetisen sahyr, filosof. Magtymguly ahli babatda Azadynyn
dowamydyr. Magtymgulynyn doremeginin kanuny sertlerinin biri-
de Azadydyr.

Tirkmenin milli buysanjy diylende, ony erkin durmusa islegin
hemise belent bolandygy, sonun Oowezine goresmage, zerur bolsa,
jandan gecmage yaydanylmandygy bilen disindirse bolar. Emma
sol erkinligi tirkmen koéplen¢ 6z tiresinin, ilinin caginde g6z
oniine getiripdir. Sonun Ug¢in hem millete hasiyetli bolmadyk bu
caklilik turkmenin milli idealyna garsy duran agzalalygy

doredipdir. Bu caklilikden hacan dynsa bolar? Milli dowleti
berkarar etmek bilen dynmaly. Eger DoOwletmammet Azady su
ideala gol yapmadyk bolsady, belki, “Wagzy-Azat” kitabyny
yazmazdy. Bu kitabyn yazylan mahaly Eyranda iki asyr dowam
edip gelen gyzylbaslaryn hakimliginin guycden gacyp, tagt
ugrunda icki dawa-jenjellerin artan mahalyna gabat gelyar.
Sonra dawalar owganlaryn agalygynyn yayramagyna, ahyrda-da
sefewiler silsilesinin agdarylyp, asly tirkmen ili bolan
awsarlardan c¢ykan Nedirin sa tagtyny eyelemegi bilen
tamamlanypdy, yene-de Eyranda hakimlik berkapdi.
Nedirin tagta c¢ykmazyndan on doran bowsenlik Azadynyn
derejesindaki akyldary tirkmen illerinin bir dowlete
birlesmeginin ahtimallygy hakyndaky hyyala getirip biljekdi.
Hyyal diyyanimizin sebabi bar. Entek ol dine milli idealyn
derejesindaki isleg hdokminde yize cykyp biljekdi, mundan anry
gitmage yagday yokdy, taryhy sertler doremandi. Tirkmen
illerinin dagynyklygy, syyasy hem ykdysady gatnasyklaryn juda
gowsaklygy Azady yaly akyldaryn-da difne 6z ilinin c¢aginde
bolaymasa, tutus halkyn caginde tanalmazlagyna sebap bolupdyr.
Beyle cakliligin alamatyny “Wagzy-Azady” okanynda-da bilse
bolyar. Kitapda sol mahalky tirkmen jemgyyetinin yagdayy
barada maglumatlar yokdur, adyl hakimin adyllyga gol yapyan
dowleti dolandyrmakdaky ahlak olcegleri abstrakt hem didaktiki
ahenlerde berilyar. Azadynyn bu eseri yazmakda o6zinden iki
asyr O6n yasap gecen beyik sahyr, dowlet isgari Alysir
Nowayynyn “Mahbubul-kulub” hem “Hayratul-abrar” eserlerindaki
pikirlere salgylanandygyna g6z yetirmek kyn dal.

Nowayynyn pahimi: “Ey, patysa, sen hakimlik méhletinin juda
gysgadygyny unutma! Pygamber sargydyny unutma! Ol sana
adamlary bagtyyar etmegi buyrandyr. Senin bagyn-da, bossanyn-
da senin halkyndyr, sen onun o6kde bagbany bol. Senin sirin
senin halkyndyr, sen onun ygtyyarly copany bol. Copan bimahal
ymyzgansa, sura gurt darar, sira gan caykalar. Bagy-bossan
taslansa, agac¢ gurar. Eger zora yanap, gedaydan inne alsan,
innanin pycak bolup bagryna sinjiljegini unutma! Gedaydan bir
sapak alsan, sojagaz sapagyn dar agajynyn bagyna owrilip,
boynundan iljegini unutma! Al serapdan serhos bolup, uzak



gijani biganeler bilen sady-horramlykda geciryan, haram keyp
ucin nacarlaryn namysyny basgylayan, il-gini talap, koésgi-
eywanyny lagly-merjenden bezan hakim pygamberin sargydyny
unudandyr, dinini, dimanyny, ynsabyny yuwdandyr. Ol hudayyn
ygtyyary birle hakimlige yeten bolsa-da, halkyn ondan goreni
zorluk, horluk, talancylyk bolar. Ey, hakim, hakyn yoluna
dolan, ahyretini yatla, galan omrin okincde gecmesin!»
Dowletmammet Azady-da adyl hakimligi Allanyn merhemedi bilen
baglayar. Onun taglymatyna géra, hakyn nury adalatdyr. Din
ucin janyny tikeniksiz jepalara goyan Muhammet Mustapa hakyn
nurundan sohle alandyr, adyldyr. Ol barca musulmana adyllygy
buyrandyr. Jahanda hakim bolanlar adyl bolsa, olar yer yulziine
bezeg berer. Adyl patysa tanrynyn sayasydyr, onun yurdunda
mazlumlar myrat tapar. Onun mahri-de hak tagallanyn mahridir,
gahary-da hak tagallanynh gazabydyr. Adalatly patysa din 6yunin
sakcysydyr. Ol halkyn emrini tutar. Adyl patysanyn emrini
berjay kylmak onun rayatlaryna buyrulandyr.

Dowletmammet Azady bet ise bas gosan hakimin adalatsyzlygynyn
garsysyna hakyn gudratyny goymak bilen, ony mysallar arkaly
bercinleyar: Bahram sa baglara salgyt salmagy yliregine diiwende
narlaryn suwy, Kubat sa sygyr ldcin salgyt salmakcy bolanda
sygyrlaryn siydi cekilyar.

Adalatly hakim yurdy edara edende abadancylygyn her
taraplaplayyn artmalydygym, hojalyklaryn rowaclanmalydygy,
ylma-bilime, hayyr-sahawata yol acylmalydygy, garyp-pukaralara
maddy hem ruhy goldaw bolmalydygy yekan-yekan aydylyp
geciliyar. Allanyn bendesi hayyr isin keramatyna disinip, ony
minnetsiz berjay eden halatynda rowaclyk yol alar. Ofi bilen
adamyn yireginde rehim-sepagat bolsun. Omar Hayyam: «Bir gowne
tay gelmez yiz palgyk Kabe» diyen bolsa, Azady:

Kabe weyran etmekden miin mertebe,
Bir koéniil yykmak yamandyr, ey dede! — diyyar.

Azady dowletin rowac¢lygyny patysanyn hem-de onun rayatlarynyn
ahlak pakliginde goOryar, kamilligi hakyn yoluna rakyplygyn
derejesi bilen O6lcgeyar. Kone tirkmen jemgyyetinifn on sekizinji



asyryn baslaryndaky yagdayynyn dowlet moécberindaki adyllygy
kabul etmage naderejede tayyardygy barada dil yarmayar. Azady
tirkmen halkynyn durmusyny syyasy, ykdysady jahetden dernemegi
gbéz Onidnde-de tutan daldir, tire-taypa cakliliginde ol
basarardan kyn meseledi. Onsonam Azady dine mahsus
taglymatlara dayanyp, adamlary ynsaba cagyryp, olary hayyr-
sahawat yolunda ruhy kamillige yetirmegin hyyalynda bolan
gumanist. Onun bu tagallasynyn abstraktlyga yakynlygyndan
Azadynyn gowsak taraplaryny gdzlejek bolmaly dal. Eger
sowetler zamanyna hasiyetli synpy ileologiyanyn endigine gol
yapaysak, Azadynyn rewolyusioner bolmandygyna yene gynanyp
baslarys. Biz Azadynyn Azadylygyny yluze cykarmaly, ony 6z
islegimize, maksadymyza dahylly etjek bolup azara galmaly dal.

2. “Bir ajy doyurmak hajdyr, yaranlar.”

Magtymguly: “Berkarar dowlet istarin” diyse-de, kakasynyn
dowlet hakyndaky pikirini o6sdirmandir. Menin ynanjyma gora,
munun iki sebabi bar. Birinjisi: Eyranyn tagtyna gliycli Nedir
sanyn c¢ykmagy Azadyda dowlet bolmaga umyt déreden bowsenligin
sonuna c¢ykyar. Nedirin imperiyasy calt dargan hem bolsa, onun
ornuny turkmenlerin hemayaty bilen eyelan gajarlaryn salyk
dinastiyasy mahalynda-da 0zbasdak dowlet bolmak hyyaly taryhy
sertlere gabat gelenokdy. Ikinjisi: Magtymguly durmusa
genilere mahsus reallyk bilen sereden adam. Ol kakasynyn adyl
dowlet baradaky pikirlerinin hyyalydygyna g6z yetiren bolmaly.
Azadynyn yilreginde beslan adyl sasynyn dine ertekilerde
bolyandygyna-da distinmeli, sebabi, towerekde hakimlerin tagt
ugrunda alyp baryan goreslerini, asly tirkmen bolan
awsarlardan, gajarlardan cykan salaryn ganybir doganlarynyn
basyna inderyan talancylygyny, gyrgyncylygyny gdézi bilen
goryar, olary naletleyar, “Zyndan etdin bu jahany, sen
Fetdah!” diyyar.

Magtymguly kakasynyn “Wagzy-Azat” traktatyndaky ikinji ugra
yykgyn edyar. Ol ugur Allanyn bendesinin ynsap, iman
arassalygyna, ahlak taydan kamilligine baryan yol. Bu yolda
taplanan adam hi¢ mahal ejize ganymlyk, zorluk etmeli dal, il-



gunun agzybirligine, rowaclygyna hemayatyny yetirmeli,
hakimligin humaryna mayyl bolup, biglinanin ganyna galmakdan
dasda durmaly. Edbetde, sahyryn ynanjy, islegi dini
taglymatdan birjik-de ayralanmayar. Dinin taryhy yoly, ruhy-
medeni baylygy, tasin mistikasy Magtymgulynyn sahyrana
dinyasine iymit beryan ynamly cesma oOwrilyar. Tirkmene ahlak
kamilligi zerur, etmisinin nahakdygyny onidnden payhaslanyp
bilmage endik gerek, sabyr-takat gerek. Bulary tirkmenin
kalbyna sindirip biljek tasiri sahyr kyyamat bilen bagly
pelsepede goryar.

Adyn bende bolsa, adam,
Dergahyridan eymenewer! —

diyen yowuz duydurysdan son:

Tur saher Tanryga yygla,
“Hak” diyip, ylregin dagla,
Toba gorun makam bagla,
Kyrkyrna gelmesden burun! —

diyip, halypanyn ezberliginde parzlary jikme-jik aydyar.

Uns bersefiz, Magtymgulynyi kyyamat gosgulary terkidiinyalige,
umytsyzlyga iteryan daldir, durmus manysy barada oylanmaga,
omir yoluia ser salmaga mejbur edyandir. Usiigi, sahel ynsaby
bolan adam olardaky beyik manyny dinlap, arassalanan yaly
bolyar. Sahyryn cyn ynsancylyga mahsus yirek acmasy, boyun
almasy (ucnoBegb), her bir okyjynyn, dinleyjinin vyilrek
acmasyna Owrulyar, sahyrda ruhy halypasyny, ygtybarly
sohbetdesini goryar. Magtymgulynyn “kyyamat” atlandyrylyan
eserleri iki asyryn dowamynda kopclilik dc¢in Gurhan boldy
diysek, Ote gecdigimiz bolmaz. Ony halk bagsylaryn dilinden
esidip geldi.

Sahyr hudayyn bendesini hayyr bilen serin, jennet bilen
dowzahyn aralygynda goyyar, ona durmusyn yowuzlygy vyaly
gonimellik bilen ynsan oOmridnin manysyny disindiryar.
“Adalatsyz, serden doly dunyade ynsanlyk mertebani nenen edip
saklap bolar?” diyip, oOzine gonimel sowal berip, c¢ykalga



gozleyan adama hayyr-sahawatyn yonekey yoluny salgy beryar:

Gutular sen hak yolunda jan bersen,
Hille bolar bir garyba don bersen,
Saya bolar bir mataje nan bersen,

Bir ajy doyurmak hajdyr, yaranlar!

Magtymgulynyn ynanjyna gora, ynsaba, ahlak pakligine, hayyr-
sahawata gol yapan adam masgalasyna, tiresine, iline, halkyna
agzalalyk salmaly daldir. Her bir adamyn ruhy kamilliginden
ilin agzybirligi rowac¢ almaly. Sunun yaly global wezipa ahli
zehinini bagys eden sahyr tirkmen durmusynyn syyasy, ykdysady
problemalaryna basyny sokup, onda taryhy sapaklary Uundejek
bolman, Biribaryn a&alemden gin ruhy gymmatlyklaryna arka
direyar. Eger gindelik durmus faktlaryndan c¢ykaran netijani
undemekci bolan halatynda, agzala, biri-birinden {znelikde
yasayan illerde safna dirli-dirli disunilmegi juda ahtimal. Her
taypa 6z bahbidini arayar. Tireparazlyk, bahbide dar 6lcegde
disinmek tekepbirligi, boynyyogynlygy doredyar. Bu yagdaya
diasineni dcin hem Magtymguly ynsan omri hakyndaky global
pikirlerini aydanda glindelik durmusyn wakalaryna dal-de,
bakylyga dalas edyan ruhy baylyklara dayanyar, olaryn ygtybary
sahyryn pikirlerine dagyn berkligindaki dayanc¢ bolmaly.

3. Sagdyn ruh

Akademik A. Samoylowi¢ Magtymgulynyn tirkmen illerinin
ahlisine meshur milli sahyr bolandygyny, tirkmenlerin ruhy
birligini gazanmakda onun aygytlayjy hyzmat bitirendigini
belleyar. Entek syyasy babatda birikmek, bir déwlete gulluk
etmek elyetmez hyyallygynda galyardy. Tire-taypa
pytyrannylygy, lssesine-de gonsy dowletlerin olary biri-birine
0jlikdirmek syyasaty, tekeler bilen ginbatar yomutlar
bolaymasa, galan illerin sol dowletlerin garamagynda bolmagy
ykdysady gatnasyklaryn yygjamlanmagyny bokdeyan faktorlardy.
Agzalalyk tirkmenlerin tebigatyna hasiyetli diyilyan pikirin
teyinde taypalaryn, illerin yalnyzlygy yatyr. Tirkmenin bir
ilinin Ustidne gosun siurip gelen kesekinin gapdalynda



tirkmenlerin o6zinden hemayatc¢ylaryn bolandygy gizlap bolmajak
taryhy hakykat. Ony gizlejek hem bolmaly dal, ayyp bolsa-da
aytmaly, «aybyny yasyran aynalmaz» diyip, tiurkmen aydypdyr.
Bir ilin basyna disen bela-beteri beyleki il képleng 0z
betbagtlygy hokminde kabul etmandir, has mojugy, kabir halatda
ony kanagatlanma bilen garsylapdyr, goldaw berlen yagdaylaram
bolupdyr ya-da “ol esekde yikim yok, yykylsa habarym yok”
edipdirler. Ajy hakykatyn anekdotlara tema bolmagy-da gen dal.
Turkmenleri kyrk gulak gazana salyp gaynadyp baslanmyslar.
Olaryn birinin-de sypmajakdygyna g6zi yetik sakgylar ap-
arkayyn yatanmyslar, c¢ykmak Ulc¢in gazanyn ernegine elini
yetirenlerin eline kakmak aladalary yok diyyar. Sebabi el
yetirenlere asakdan goltgy bermage derek tirkmenlerin ozleri
olaryn ayagyndan cekyarmisler. In yeser yeri, bu ahwalat
hakynda tirkmenlerin 6zleri aydyp, oOzleri hezil edip
gulusyarler. Bu glilki, elbetde, yakymsyz, innan ajy gilki,
emma onun yerliklidigi, derwayysdygy, ruhy taydan zerurlygy
jedelsizdir. Eger halk 6zline mahsus ejizligin, nogsanlaryn
ustinden gilip bilyan bolsa, bu onun ruhy sagdynlygyna dalas
edyan hadysadyr. Ine, Magtymguly sol ruhy sagdynlygyn umumy
halk mocberinde ylze c¢ykmagyna tagalla eden beyik sahs! Munun
icin ol agzala tirkmen illerini pay-pyyada aylanyp, wagyz
edendir diyjek dal. Umuman, Magtymgulynyn gosgularyny okap,
tirkmen halkynyn sol dowlrdaki, on sekizinji asyryn ikinji
yarymyndaky durmusyny her taraplayyn g6z onune getirmek kyn.
Munun sebabini yokarda aydypdyk. Sahyr alysdaky illere sézilinin
yetmegi Uc¢in in onayly serisdeleri ulanypdyr. Su gindn dili
bilen aytsak, onun kitaby-da, radiosy-da, gazeti-de bagsylar
bolupdyr. Sahyryn saza gelyan ceper sygyrlarynyn ahli tidrkmene
disnikli dilde yazylandygy, yyllar gecdigice dinleyjilerin,
hyrydarynyn artmagyna getiryar. Su yerde dil barada bir
yagdayy aydyp gecmek zerur.

Tarkmen illerinin o6zbasdak, dagynyk yasandygyna garamazdan,
onun dilinin hemmelere disnikli bolmagy, siwelerin arasynda
tapawudyn ujypsyzlygy halkyn birligini kesgitleyan moOhim
alamatlaryn biri. Men muny esasan, bir delil bilen
disindirmekci. Turkmen illerinin erkin, garassyz yasSamaga



bolan islegi olaryn gunini agyrlasdyryar, Eyranyn, Buharanyn,
Hywanyn gosuny hemise olaryn sobiginde. Bir ilin gos danyp
goteryan yerinde beyleki il gosuny yazdyrypdyr. Hazirki
Turkmenistanyn, Muangyslagyn, Turkmensahranyn caginde karusel,
tlirkmencelap aytsak, guyruktutda menzes yagdayda yasalypdyr.
Dirli taypalar totanden gonsulykda yasamaly bolupdyr, sofra
ayrylysyp gidipdirler, garaz, illerin arasyndaky uznelik uzaga
cekmandir. Gabawdaky, agyla menzes yurtda birek-birekden uzak
ayralygyn bolup bilmejekdigi dilin umumylygyna amatly sert
doredyar. Sonun ilc¢in hem taypalaryn ahlisine disnukli dil ruhy
birligi doretmekde agirt hyzmata eye. Magtymgulynyn millet
mocberinde belende goterilmeginde esasy siutlinlerin biri ahli
tirkmene disnikli dilin bolmagydyr.

Sagdyn ruhy adamyn ahlak, ynsap kamilliginde go6ren sahyr
s6zunin halk mécberinde dinlenmegi Uc¢in iki ugry saylap
tutyar. Birinjisi: oOwlt-nesihat, yagny, didaktiki wugur,
ikinjisi: din, onun sopucylyk ugry.

Edebin yagsysy uluny syla,
Ulyny aglatmak kica yarasmaz.

Bu sozler edep-ekramyn yodnekeyje beyany, emma seyle nesihat
sahyryn sadadan ceper, obrazly anlatmalary arkaly halkyn
arasynda nakyl derejesine goOterilyar. Olar sazyn gapdaly bilen
aydylanda hasam tasirli, vyatdagalyjy. Dinyewi mekdebi
bolmadyk, aglaba bisowat halk dcin Magtymguly edep mugallymyna
owrtulyar. Her bir tirkmen haysy tireden, haysy ildendigine
garamazdan, terbiya cagyryan sahyryn sozini c¢agalaryna
tiredeslerine yetirmage calysyar. Sahyryn sb6zi tire-taypa
caginden yokary goterilyar, sebabi ol adamlaryn yliregine junk
zady aydyar, hemmelere islegli pikirleri aytmagy basarandygy
icin hem Magtymguly hemmelerin isleyan sahyryna oOwrilyar.
Magtymguly ceper edebiyata edep sapagyny alyp barmak borjuny
ylikledi, 6zinden sonky sahyrlara edep mugallymy bolmakda beyik
nusga gorkezmegi basardy. Magtymguly sahyrlaryn haysy ilden
cykandygyna garamazdan, olaryn sygyrlaryny ahli tirkmene
degisli ruhy baylyk derejesinde kabul etmek tendensiyasyny,



yagny endigini ornasdyrmagy basaran akyldardyr.

Magtymguly her bir adamyn 6z eden etmisi uUc¢in ynsabynyn, has
beteri-de, bende hokminde Allanyn oninde jogapkarcilik
cekmelidigini, Kkyyamat ahyrda her kimin hasabata
ucramalydygyny duydurmak bilen, bu borjy dini pelsepa
baglayar. Onun yeke-tak sudyasy bar, ol hem Alla.

Kyyamat gliin hemme isi pusmandyr,
Hak isine kahil bolsa adamzat.

Yokarda, sahyr Hudayyh bendesini hayyr bilen serifi, jennet
bilen dowzahyn arasynda goyyar diyipdik. Entek Hudayynh bendesi
sol synaga yetyanca, omrun manysy barada oylanmaga pursat bar,
sahyr suny duyduryar, okyjy bolsa, sahyry 0ziine maslahatgy,
hemayatcy tutunyar. Bu yakynlyk, elbetde, ynsap yakynlygy,
ruhy yakynlyk. Ruhy yakynlyk tire-taypa caginden has belentde
duran zat. Magtymguly ruhy ginisligi tutus adamzada degisli
dini gymmatlyklara salgylanmak, dayanmak arkaly bizin
kalbymyza ornasdyryar.

4. Bakylyk sapagy

Yslamda sufistik (sopucylyk) ugrun doremeginde sahyrana
duyguly adamlaryn tagallasynyn uly bolandygyny aytmaly. Dinya
poeziyasynyn genji-hazynasyny baylasdyran sufistik poeziyanyn
tirkmen edebiyatyna getiren tarlerinin ahli alamatlaryny
Magtymgulynyn sygyrlarynda duysa bolyar, yone olara akyl
yetirmek, olaryn inceligini seljermek her kime basardyp hem
duranok. Syrly alamatlara perdelenen pikirlerin manysyny
yaymakda sonky dowiirde tirkmen edebiyatcylarynyn arasynda
sowly synanysyk edenler tapyldy. Su babatda aramyzdan juda ir
giden zehinli alym Muhammetnazar Annamuhammedowyn “Magtymguly
gizlin syryn bar icde..”, cufnur dernewlere dalas edyan Aman
Syhnepesowyn “Magtymgulynyn alemi” atly kitaplaryny oylanmagy
halayan okyjylara salgy berse bolar. Bu kitaplary okanynda bir
hakykata g6z yetirse bolyar: biz onlarca yylyn dowamynda
Magtymgulyny juda yuzley, birtaraply owrenen ekenik. Beyle
netija gelmage ady agzalan kitaplardaky cunluk, dowam edip



gelen ulndlerin agalyk ediji ideologiyanyn emrinden déran, hic
hili logika eyermeyan toslamalar bolandygyny hakyky ylmy
dernewe mahsus incelik bilen ylze c¢ykarylmagy mejbur edyar.
Elbetde, tilrkmencilige mahsus sonky payhasa eyerip, indi
okinsip oturman, dowam edip gelen nogsanlyklaryn o6ziine yetik
obyektiw sebaplerinin bolandygyny aydalyn, gysgaca seljerip
gecelin.

Magtymguly adamyn ynsap kamilligini gazanmakdaky tagallasyny
hakyn yoluna baglayar diyipdik. “Ysk dagyn assalar gogun
boynundan, g0k titreyip, c¢eke bilmez bu derdi” diyende,
Allanyn jemalyna asyk bolan bendanin soyglsine gowusyanca
gecmeli U¢ menzilinin: serigatyn, tarykatyn, hakykatyn
hupbatyna obrazly menzetme beryar. Synag nenensi agyr bolsa,
miwe sonca-da datly. Ynsan ruhy bakylyga, hudayyn ruhuna
gowusyar. Ol vyasayysyn gundelik hysyrdysyndan, dawa-
jenjelinden, serinden yokary saylanyar. Asyl ynsan durmusynyn
manysy yatyp-turmak, gara garnyny doyurmak, baylyk toplamak,
ten yakynlygynyn lezzetine mayyl bolmak dal ekeni, ruhy dinya
aralasmak, Biribaryn ruhundan sohlelenmek ony on iki sdnndnin
aladasyndan dyndaryar. Ol alada moOwsimleyin ekeni, nenensi
agyr ham-hyyallara, sermendeliklere ducar bolanyny ynsan
bakylyga yetende bilyar.

Magtymguly ynsan omrinin hakyky manysyny Bakylykda goéryar.
Ynsany Allanyn ysgyna mayyl edip, onun ruhunyn o6lmez-
yitmezligini tekrarlayar. Yetmis yyllap afdymyzy 6z erkine,
taglymatyna tabyn edip gelen bolsewik ideologiyasy Dini,
Blitewi ruhy, Hudayy inkar etmegi buyurdy, seydibem adamy
Bakylykdan mahrum etdi. Adam Ruhuny yitirdi, on iki sinni
bilen galdy, wagtlayyn, geldi-gecer jandara oOwrildi. Senin
ykbal c¢6zgidin haysydyr bir dasky gudratyn emrine bagly
daldir, proletar diktaturasyna dayanyan isci-dayhan ddéwletinin
synpy syyasatyna baglydyr diydiler. Su yorelga kore-kor
eyeryan nesiller Oslip yetisdi. Halklaryn toplan ruhy baylygy
synpy ideologiyanyn eleginde elendi. Magtymgulynyn “kyyamat”
toplumy, Biribaryn jemalyna mayyl bolup yazan inge lirikasy
elekden gecman galdy, olary kepek hasabyna urdular. Bu kepek
sowet adamlarynyn asgazanyna disse, isci-dayhan kopcguligini



emele getiryan massanyn arassa beynisinin zaherlenmegi
ahtimaldy. Olar birdenka bakylyga ymtylaysalar nadersin!
Gullara bakylygyn ne derkary bar!

Totalitar diizgline dayanyan dowlet ideologiyasy, zorluga yanap
hakimligi saklayan diktatorlar hemise Magtymgulynyn ruhundaky
sahyrlardan atiyac¢ edipdirler, il yizine olary
mahabatlandyrsalar-da, olaryn poeziyasyndaky ynsan
mertebesinin belentligini, erkinligini, ruhunyn bakylygyny
dabaralandyryan beyik ahenlerden rayatlaryny bihabar
saklamagyn alajyny gorupdirler.

5. Dynclygym — rowac¢lygym

Magtymgulynyn adamy ahlak, ynsap kamilliginde gormek islegi
tirkmenin yene bir idealy bilen baglydyr. Dagynyk tirkmen
asyrlaryn dowamynda rahatlygy, asuda durmusy kiysap geldi.
“Bir gunim — hos gunim” diyen so6zi yatlan. Tirkmenin bu
arzuwy, ony doreden sebapler keseden gelen syyahatcylaryn hem
payhasyndan sypmandyr. K.Bodenin “Tirkmen topragynyn
ocerkleri” atly kitabynda Etrek sebitlerindaki c¢arwalaryn
durmusyndaky pajygaly pursatlar barada yazylyar. Etrekden
ginortada ekin ekyan yomutlar pars hokimetinin agyr
salgydyndan sypmak uUc¢in idili bismedik hasyly howul-hara
yygnap, bir ayda bitirilmeli isi 12-15 glinde tamamlamaga
mejbur bolyarlar, uludan-kica yaga disiup isleyarler,
azyklygyny alan batlaryna sahra tarap sumat bolyarlar. Girgen
jilgesinin gozelligini taryp eden awtor sonra seyle yazyar:
“Men onun zahmetsoyer yasayyjylaryny haladym. Olaryn doly
rowaclygyna dine parahat hem howpsyz durmus kemlik edyar.
Olaryn gowin islegini, talabyny berjay etmezce-de dal-a, olar:
bizi 6z gunumize goysalar bolany diyyarler”.

Elbetde, tirkmenlerin bu islegine gonsy yurtlaryn hakimleri
biperwaydylar. Olar edil alkymlarynda tiirkmen taypalarynyn
dyn¢lykda o6snemeklerini islanokdylar. Tirkmen illeri parahat
durmusda baryp-gelisseler, alys-calys etseler, yakynlassalar,
dillerinin, nesil daragtynyn bir kokdendigine ymykly
disinerler, buysanclarynyn artmagy, sonabaka bir hana, bir



dowlete gulluk etmek meyillerinin doéremegi ahtimaldy. 16-17-
nji asyrlaryn dowamynda yiz elli yyla golay wagt Uzboyyn
sebitlerinde, yagydan uzakda yasan teke, alili, yomut illeri
0zini dursap, Osnap, taze Orulerin go6zleginde Balkan
sebitlerine yayramaly bolupdylar.

Agzalalyk tirkmenin icki derdidi. Bu derde yoluganlaryn
ahlisine mahsus bir alamaty bellap bolar: olar ildeslerinin
onindaki etmisleri ig¢in okinmage derek etmise sebap bolan
delilleri o6zlerini aklamagyn subhesiz fakty hdkminde o6ne
siryardiler, olary ykrar etmegi tiredeslerinden talap
edyardiler. Bu talaby tire raydaslygyndan gelip c¢ykyan kanuny
hukukdyr oydyardiler. Koplenc halatda tiredeslerinden goldaw
hem tapyardylar. Goldawyn bolmadyk halatynda etmisli adam
tiranin abrayyna kast is eden nakese oOwrilyardi, onun doreden
nogsanyny dizlemek maksady bilen zyyan ceken tarapa towellacgy
yollanyardy. Towella payhaslylygyn alamaty bolsa-da, tire
agzalary ony howessiz, belli derejede masgaralygyn nysany
hokminde kabul edyardiler, oOzlerinin yazyklydyklaryna
garamazdan, iclerinde nahilidir bir kitiw saklayardylar.

Ine, Magtymgulynyn ahlak kamilligine bolan umydy amala asanda
tireparazlykdan belen alyan tekepbirlik sonlanmalydy, hakyn
yoluna mahsus toba, sabyr, sikir etmek yaly hayyr isler icki
derdin dermanyna o6wrilmelidi. Magtymguly duyduryar:

Gapyl bolup emri-magrup etmesen,
Bilip durup, dogry yola gitmesen,
Ahyret yaragyn munda tutmasan,
Peydasyz puseyman, zarlar alnynda.

6. “Gasygy gam bilen doly dinya, hey!”

Nenefisi bolanda-da, Azadynyn, Magtymgulynyn hakyn yoluna,
hayyr-sahawata bagly moraly abstrakt hem uniwersallyk
hasiyetindaki moraldyr. Onun hokmanylyk sertleri dinin
parzlaryny hem wajyplaryny gysarnyksyz berjay etmekden gdzbas
alyp gaydyar. Sol bir mahalda-da bu sahslaram ilin icinde
yasap, ildeslerinin hal-yagdayyny gurup yoren adamlar bolany
ucin, towerekdaki ahlaksyzlyklar, adalatsyzlyklar wagtal-



wagtal olaryn kalbynda seyle bir gahar-gazap doredipdir welin,
din hadymlaryny-da gaygyryp oturmandyrlar. Beyle yowuzlyk
ayratynam Magtymgula hasiyetli.

Orramsydan bolan haramhor begler,
Yurdy bir yanyndan yyka baslady.

Ya-da:

Isanlary her gapyda tapylar,
Mollalarna yok myjabat yapylar,
“Owliyd men” diyip, jégi sopular,
Gygyryp, asmana bdke baslady.

Ya-da:

Cykar beyewana gyzy, gelini,
Ak yliziine yapar gara telini,
Kemcinlik eyleyip yygan puluny,
Dizedip, 6zine daka baslady.

Ey, Huday, bi ne ahwalat! Bular Magtymgulynyn agzyndan cykjak
sozlermi diy! Muny tirkmenin gelin-gyzyna diydimika beri?
Magtymguly keseki halky garalap, ya-da ona gargap yeke setir
yazmadyk sahyr, indi ahli gaharyny 6z halkyndan c¢ykarjak
bolyarmyka? Ol 6z halkynyn, 6z dowrinin ogly, sylagly-serpayly
ogly. Halkyna buysanmaga, guwanmaga, jany yananda onun
nogsanlaryny koteklemage-de hakly. Biz yasan dowrilne
Magtymgulynyn ygtybarly sayatlygyny inkar edip bilmeris.
Yokarky setirlerde abstrakt moralyid howayylygy yok, sahyr
gézinin goéryan ayylganclygyny ylregine sygdyryp bilenok,
gaharyn badyna etikany-da, alan terbiyesinin sypayylygyny-da
birdem unudyar, payys s6zdenem gacanok.

Oba ujundan bardym 0y sorasmaga,
Ya laldyr, ya agzy mumly cykypdyr.

Bu dagy hi¢ zat, ayylganjyny indi esidin:

Magtymguly, hasaby yok gdrenim,



Tama tutup, umyt elin serenim,
Obasyna armis diyip baranym
Etegne el ursam, .. cykypdyr.

Yeri, mufa ndme diyjek!? Sahyryi gdzel ilinden géwni gecipmi?
Mundan on c¢ilimin, nasyn, gybatkesligin zyyanyny sypayy
mugallymyn asuda heninde disundirip gelen sahyra ne dow
caldy?! Ya-da “jany yanan tafrysyna gargar” diylenimik&? 01
ertir “namart” ilinden yiz Owrip, huw-hak diyip, daglara-
daslara 6zini urjak diwana menzeyan-a daldir?..

Sahyryn 06zi-de su sowallaryn c¢ozgldini go6zlap, c¢ar yana urnan
bolmasyn? Adamlar hakyn yoluna pitiwa kylan halatynda beyle
sumluklar bolmaly dal-a! Name sebabe sahyryn mukaddes
kitaplardan okan moraly bilen diinyade bolyan ahwalatlaryn
arasynda juda uly parh bar? Bu sowal sahyry pany dinya
hakyndaky cunfiur oylanmalara getiripdir.

Bir aybyn bar, diyrem senin ylzlrie
Hi¢ kim bilen yola gitmediri, dinya! —
diyyar.

Pany diinyani 0ziine garsydas tutunyar. Ykbal oynunda ona fatal
gutulgysyzlygyn meydany hokmiinde garayar.

Bolan gunun toydur, 6len glinin way,

Basdan-ayak galmagalmys bu dinya - diymek bilen,
yagsyzadalaryn, keramatlylaryn kec¢ ykbaly lUc¢in panydan hasabat
sorayan ahende: “Dowlere hokim eden Sileymany natdin, Baba
Omar gacdy, belki, gutulardy, ony kowa-kowa sen tutdun,
dinya!” diyyar. “Sileyman tagtyny tar-u mar etdifi, Yusupny gul
diyip satdyrdyn”, “Hezreti Adamny hayran eyledin”, “Hezreti
Isgenderin ahyr jayyny gorustan etdin” diyyar. Ahyrky
netijesini aydyar:

Adam oglun saldyn tikenmez gama,

Yas-garry-yolunda sergezdan heme,
Bir mada esek dek gelip sen deme,
Gasygy gam bilen doly diinya, hey!



Ya-da:

Nice wagtdan bari iyer, doymaz sen,
Yykylgyn, yumrulgyn, loly diny&, hey!

Hawa, bu bir pany dinya, mundan “her kim yik yazdyryp, gecip
baradyr”. Iblisin oynuna bakylyk buyrulan daldir, sonun
ucinem, ol panyny ser islerin mesgenine Owlirsem diyyar. Su
apata disunyan sahyr “hak yanynda dileginin kabul bolmagyny”
isleyar, “Yaradan, har etme, bolgul habardar, yogsa isim arman
eder bu dinya” diyip o0zelenyar. 0Ol il-glindn basyna disen agyr
ahwalatlarda iblislerin gazaply, haram oyunlarynyn ajy
miwesini goéryar. Meselanin bakylyk-panylyk 6lceginde global
goyulmagy, sahyryn goéya iline mahsus nogsanlar barada yanyp
aydan yakymsyz pikirlerini dar manydan halas edyar. Eger dar
olcege mahsus maydacyllyga yluz uragadan, olary haysydyr bir
ilin, halkyn adresine yonkejek bolaysak, sol halat
Magtymgulyny 06z derejamize cenli peseltmek¢i bolyandygymyzy
unutmalyn. Geniler belli bir halkdan doéreselerem, olaryn akyl-
payhas dinyasine Alemif bimdcberligi mahsusdyr. Hut su
zerarlam Magtymgulyny tirkmenciligin derejesinde seljerman,
gayta, tirkmenciligin na derejede Magtymgulynyn diinyasine
gabatlasyandygy barada oylanmalydyrys.



